
Leughadh com-pàirtichte agus beachdachadh air an teacsa
· Iarr air a' chloinn, 's iad a' leughadh an t-sreath chartùin, co-dhùnadh dè an teachdaireachd aig an ùghdar; dè tha ag ràdh mu bheathan chloinne ri linn Bhictòria? A bheil a' chlann a' smaoineachadh gu bheil beachdan sònraichte aig an ùghdar air Ionatan agus Seumas? Dè an fhianais a lorgas iad airson nam beachdan sin anns an teacsa? Thoir dhaibh ùine ath-leughadh a dhèanamh, ann an càraidean, agus cunntas a thoirt seachad.

· Comharraich na tiotalan a tha cha mhòr co-ionann anns gach sgeulachd agus dearbh carson a tha iad air an cleachdadh (tha an t-ùghdar a' dèanamh iomsgaradh eadar beathan nam balach le bhith 
a' sealltainn an tuigse eadar-dhealaichte a th' aca air dè tha àm-cluich  a' ciallachadh, dè th' ann an obair chruaidh 's msaa). Dè a' bhrìgh a th' aig na h-eadar-dhealachaidhean beaga? (Tha beatha nas cruaidhe aig Seumas agus bidh e ag èirigh gu math nas tràithe!)
· Beachdaich air na th' anns na builgeanan cainnt. Cleachd peansailean dathte diofraichte       
a’ comharrachadh an fheadhainn a tha coltach agus an fheadhainn a tha aocoltach. Dè  a' bhuaidh a th' aig an fheadhainn a tha coltach? (A-rithist, tha an t-ùghdar a' dèanamh iomsgaradh eadar beatha Jonathan agus Sheumais le bhith a' sealltainn sluagh nan srann ann an leabaidh Sheumais, a' cur abairt inbhich ann am beul leanaibh aig àm cadail.) Dè a' bhuaidh a th' aig an fheadhainn a tha aocoltach? (Tha Ionatan air a shealltainn mar fhear sanntach agus Seumas mar fhear nas fhialaidh, Ionatan 's e a' cleachdadh inntinn 's ag ionnsachadh fhad 's a tha Seumas a' cleachdadh a bhodhaig 's a' fulang.)   

· Beachdaich air na seòrsaichean sgrìobhaidh eadar-dhealaichte a th' air an cleachdadh san t-sreath chartùin – builgeanan smuain, builgeanan cainnt agus tiotalan, faclan buaidh-fhuaim. Dèan cinnteach gun tuig a' chlann na gnàthasan a th' air an cleachdadh gus seòrsaichean eadar-dhealaichte a riochdachadh.

Gnìomhachdan
· Cruinnich dealbhan-camara de dhaoine eadar-dhealaichte ann an caochladh shuidheachaidhean. 
Iarr air buidhnean chloinne tiotalan, builgeanan cainnt agus smuain agus builgeanan buaidh-fhuaim freagarrach a chur riutha. Bu chòir gun dèanadh iad soilleir na tha a' tachairt anns an t-suidheachadh san dealbh. Tha àbhachd doirbh a 'theagasg' agus a sgrìobhadh 's mar sin cha bu chòir gum biodh clann fo uallach an dèanamh èibhinn. 

· Beachdaich leis a' chloinn air na thachras tro latha sgoile. Coimhead air ais air an t-sreath chartùin agus beachdaich air an òrdachadh a tha an t-ùghdar air a chleachdadh. Dè na tachartasan cudromach ann an latha sgoile a chuireadh iad dhan t-sreath aca? Dèan bùth-obrach air na bhiodh sa chumantas ann an sreath cartùin le sia frèamaichean a tha ag innse sgeulachd latha ann am beatha a' chlas. Feuch ri rudan èibhinn a chur ann mas urrainn. Iarr air clann, 's iad ag obair ann an càraidean no buidhnean beaga, crìoch a chur orra le builgeanan cainnt, buaidhean fuaim agus builgeanan smuain.

��
Suidheachadh


Tha an t-sreath cartùin seo a' toirt aire do na beathan tur eadar-dhealaichte aig dà leanabh Bhictòrianach ann an linn Bhictòria: Jonathan, leanabh eagar meadhanach a tha a' fuireach ann am �mòr-bhaile no baile; agus Seumas, a tha ag obair ann am mèinn. �Tha e a' cleachdadh ghnàthasan coitcheann airson sreath cartùin, leithid bhuilgeanan cainnt, ach cuideachd gnàthasan airson chartùnaichean aon agus dà-fhrèam le bhith a' cur dà shuidheachadh agus tiotal agus susbaint mu choinneamh a chèile. 

